
«АРЧЫ» ЫАЛДЬЫТА 

көҥүл тустуу көҥүл тустуу 

Òóñòóóíó òàïòàà÷÷ûëàðãà 
äüîһóí áýëýõ 

Күрэхтэһии программата 
Муус устар 14 күнэ, бээтинсэ 

08:00–08:30 Кыттааччылар ыйааһыннаныылара (57, 65, 74, 86, 
97, 125 кг).

11:00–16:00 Барыллааһын хапсыһыылар.
16:40–17:40 Финалга тахсар иһин тустуулар.

Муус устар 15 күнэ, субуота 
08:00–08:15 Кыттааччылар иккис ыйааһыннаныылара (57, 65, 74, 

86, 97, 125 кг).
08:15–08:45 Кыттааччылар ыйааһыннаныылара (61, 70, 79, 92 кг).
11:00–17:00 “Уоскутар” бөлөххө тустуулар (57, 65, 74, 86, 97, 

125 кг). Барыллааһын хапсыһыылар (61, 70, 79, 92 кг).
17:00–18:00 Финалга тахсар иһин тустуулар (61, 70, 79, 92 кг).
18:00–19:00 Күрэхтэһиини үөрүүлээхтик аһыы.
19:00–21:00 Финаллар (57, 65, 74, 86, 97, 125 кг).

Муус устар 16 күнэ, өрөбүл 
08:45–09:00 Кыттааччылар иккис ыйааһыннаныылара (61, 70, 79, 

92 кг).
11:00–12:00 “Уоскутар” бөлөххө тустуулар.
12:00–14:00 Финаллар.

Саха сирин хамаандата 

Бастыҥ 
мадьынылар-

бытыгар 
үрдүк аат 

Россия спорка мини-
стрин бирикээһинэн Па-
вел Черноградскайга уон-
на Дмитрий Поповка мас-
рестлиҥҥэ Россия спор-
дун үтүөлээх маастар-
дара бочуоттаах ааттар 
иҥэрилиннилэр.

Санатан эттэххэ, Па-
вел Черноградскай аан дой-
ду түөрт, Дмитрий Попов 
үс төгүллээх чемпионна-
ра. Спорт үтүөлээх мааста-
ра аат — ханнык баҕарар 
спортсмеҥҥа үрдүк аат. 
Күүстээх мадьынылар-
быт Черноградскайдаах По-
пов маннык үрдүк ааты саха 
төрүт көрүҥнэриттэн баста-
кынан ыллылар.

Бу, спорду таптааччылар-
га уонна бүтүн саха норуоту-
гар үрдүк үөрүү. Итиэннэ ыч-
чат дьону спордунан дьарык-
таныыга угуйуу диэххэ сөп.

Мирнэй 
көбүөрүгэр 

Мирнэйгэ, 
Монреаллааҕы-76 Олим-
пиада үрүҥ көмүс призера, 
ССРС спордун үтүөлээх ма-
астара, Саха сирин үтүөлээх 
тренерэ Александр Нико-
лаевич Иванов аатынан, 
АЛРОСА АК бирииһигэр 
эр дьоҥҥо көҥүл тустууга 
Бүтүн Россиятааҕы турнир 
ыытылынна.

«Кимберлит» спортив-
най комплексыгар икки 
көбүөрүнэн ыытыллыбыт 
күрэхтэһиигэ Бурятия, Тыва 
Республикаларыттан, Забай-
кальскай, Красноярскай, Ха-
баровскайтан кыраайдартан, 
Москваттан, Иркутскай уо-
баластан уонна Саха сирит-
тэн барыта 55 бөҕөс күөн 
көрүстэ.

Икки күннээх күрэхтэһии 
кэнниттэн бэйэлэрин 
ыйааһыннарыгар кыайыы-
лаахтарынан таҕыстылар: 
57 кг — Начын Монгуш 
(Тыва), 61 кг — Жаргал Дам-
динов (Бурятия), 65 кг — Ке-
жик Чымба (Тыва), 70 кг — 
Константин Капрынов, 
74 кг — Албан Аввакумов, 
79 кг — Револий Самсо-
нов (үһүөн Саха сириттэн), 
86 кг — Дмитрий Зайниди-
нов (Красноярскай), 92 кг — 
Ньургун Сергин, 97 кг — 
Максим Толмачев (иккиэн 
Саха сириттэн), 125 кг — Ха-
сан Хубаев (Москва).

«Дьулурҕан».

Дьэ, муус устар 
13–17 күннэригэр 

биһиги республикабыт 
киин куоратын «Өрөгөй» 
Спорка бэлэмнэнии 
киинигэр 21-гэр диэри 
саастаах бөҕөстөр 
Россияҕа бастыыр 
иһин күрэхтэһиилэрэ 
ыытыллара бу кэллэ.

Бу күрэхтэһии бастакы бы-
лаанынан Калининград куо-
ракка буолуохтааҕа. Ону ана-
раалар аккаастааннар, Россия 
спортивнай тустууга федера-
цията Саха сиригэр ыытарга 
итэҕэйдэ. Маныаха бастатан 
туран, республика баһылыга, 
спортивнай тустуу федерация-
тын салайааччыта Айсен Нико-
лаев өйөбүлэ быһаарыылаах 
буолла. Күрэхтэһии, Саха си-
ригэр физическэй культу-
ра уонна спорт 100 сыллаах 
үбүлүөйүгэр — тустууну тап-
тааччыларга дьоһун бэлэх ди-
эххэ сөп.

Бу улахан түһүлгэҕэ 
киэҥ Россия 40 регионут-
тан бастыҥтан бастыҥнар та-
лыллан кэлэн кыттыахта-
ра. Оттон Саха сирин чиэһин 

36 бөҕөс көмүскүө. Кини-
лэр бу күрэхтэһиигэ бэлэм-
нэнэн үс түһүмэхтээх анал 
үөрэтэр-эрчийэр түмсүүнү аа-
стылар. Ол иһигэр олимпий-
скай чемпион Роман Дмитри-
ев кэриэһигэр норуоттар икки 
ардыларынааҕы турнирга кы-
тыннылар.

Санатан эттэххэ, ман-
нык күрэхтэһии Дьокуускай-
га 17 сыл буолан баран ик-
кистээн эргилиннэ. Ол кур-
дук, 2006 сыллаахха ман-
нык күрэхтэһии «Кыайыы 
50 сыла» Спорт дыбарыаһыгар 
буолбута. Онно биир дойдула-

ахтарбытыттан Виктор Лебе-
дев, Николай Аянитов баста-
кы, Иннокентий Иннокентьев 
иккис, Роберт Окороков, Де-
нис Дормидонтов, Тимур Пе-
стерев үһүс миэстэлэри ылары 
ситиспиттэрэ.

Бу бэлиэ түгэн аҥардас 
күрэхтэһиинэн эрэ 
муҥурдаммат. Күрэхтэһии 
чэрчитинэн тустуу судьуй-
аларын Бүтүн Россиятааҕы 
семинардара ыытылын-
на. Тэрээһини Тустуу аан 
дойдутааҕы холбоһугун ин-
структора Норавард Аруста-
мян уонна олимпийскай кате-

гориялаах арбитр Алексей Ба-
зулин салайан ыыттылар.

Күрэхтэһиигэ киирии — 
босхо! Онон спорду таптааччы-
лар, тустууну сэҥээрээччилэр 
бука бары тутуспутунан 
күргүөмүнэн “Өрөгөйгө” кэ-
лэн хапсыһыылары илэ ха-
раххытынан көрөргүтүгэр, 
бэйэбит уолаттарбытыгар 
ыалдьаргытыгар, кинилэр-
гэ күүстэригэр күүс, кыахта-
рыгар кыах биэрэргитигэр, 
Саха сиригэр көҥүл тустуу 
биһирэнэрин көрдөрөргүтүгэр 
баҕарабыт.

57 кг: Павлов Лев, Заболоц-
кай Николай, Захаров Николай, 
Адамов Петр, Охлопков Нико-
лай, Явловскай Дамир, Мохна-
чевскай Данил, Семенов Кэ-
скил, Гурьев Герман, Васильев 
Ян.

61 кг: Слепцов Артем, Яков-
лев Виктор, Григорьев Юли-
ан, Мидловец Андрей, Попов 
Эдуард, Громов Айтал, Коно-
нов Арсен.

65 кг: Потапов Иван, Мат-
веев Игорь, Трофимов Аслан, 

Григорьев Василий, Спиридо-
нов Николай, Халгаев Арсен.

70 кг: Бояновскай Влади-
мир, Мордовской Кирилл, Вен-
зель Алексей, Бабаранов Инно-
кентий, Ксенофонтов Петр.

74 кг: Румянцев Андрей, 
Сильвестров Юлиан.

79 кг: Николаев Роман.
86 кг: Ефремов Виталий, 

Малышев Ньургун.
92 кг: Аронов Евгений.
97 кг: Николаев Виталий.
125 кг: Нестеров Михаил.

Петр ПАВЛОВ.

Õàòûëàììàò õàéûһàðäüûò 
õàðäûûëàðà 

Кулун тутар 23 күнүгэр Сунтаар улууhунааҕы 
В. Г. Павлов аатынан алын сүһүөх 
оскуола успуордун саалатыгар Саха 

Өрөспүүбүлүкэтин үөрэҕириитин туйгуна, 
РФ уопсай үөрэхтээһинин бочуоттаах үлэһитэ 
В. Е. Семенов сырдык кэриэһигэр анаан көҥүл 
тустууга үгэс буолбут улуустааҕы күрэхтэһии 
ыытылынна.

бэлиэ түгэнинэн улуус баһылыга 
Анатолий Васильевич Григо-
рьев бэйэтинэн кэлэн, кэскиллэ-
эх тустууктарбытын көрөн үөрдэ, 
В. Е. Семеновка аналлаах тур-
нир иитиигэ улахан оруоллааҕын 
тоһоҕолоон бэлиэтээтэ, тэрийэ-
эччилэр сылтан сыл ситимин бы-
спакка ыыта туралларыгар мах-
танна, эдэр бөҕөстөргө, кинилэр 
төрөппүттэригэр, дьарыктыыр 
тренердэригэр ситиһиилэри уон-
на чэгиэн доруобуйаны баҕарда.

Дьэ, ол кэнниттэн сытыы киир-
сиилэр саҕаланнылар, ким ордук 
бэлэмнээҕэ, тустуу албастарын 
баһылаабыта биллэн-көстөн истэ.

Бэйэлэрин ыйааһыннарыгар 
кыайыылаахтар ааттара бу баар:

Павлов Арылхан (тренер — 
Сидоров П. Н.), Морозов Милан 
(тренер — Горохов С. Э.), Сюль-
скай Дьулустаан (тренер — Сам-
сонов Р. А.), Чжан Аскар (тре-
нер — Данилов В. Н.), Павлов 
Семен (тренер — Данилов Н. Р.), 
Игнатьев Саян (тренер — Яков-
лев В. О.). Николаев Витя (тре-
нер — Данилов В. Н.), Попов За-
хар (тренер — Сидоров П. Н.), 
Игнатьев Дима (тренер — Яков-
лев В. О.), Егоров Тимур (тре-
нер — Самсонов Р. А.).

Күрэхтэһии түмүгүнэн Сунта-
ар № 3 оскуолатын 4-с кылааһын 
үөрэнээччитэ Саян Игнатьев аб-
солютнай кыайыылааҕынан аат-
танна. Ону таһынан "Кыайыы-
га дьулуурун иһин", "Бастыҥ тех-
ника иһин", "Кэскиллээх тустуук" 
уонна "Саамай кырачаан тустуук" 
диэн анал бириистэр бэйэлэрин 
хаһаайыннарын буллулар.

Ким билиэ баарай, баҕар, 
бу тустуон баҕалаах кырачаан 
бөҕөстөр кэккэлэриттэн кэлин 
дойдуларын албан аатырдыах ту-
стууктар тыыллан-хабыллан ту-
руохтара дии, онон бу турнир кэ-
скилэ киэҥ. Кыаҕын-талаанын, 
билиитин-көрүүтүн улуус 
үөрэҕириитэ сайдарыгар анаа-
быт, үөрэнээччилэрин куттарын 
туппут, үүнэн иһэр көлүөнэ тала-
анын уонна дьоҕурун сайынна-
рарыгар олук уурсубут салайаач-
чы кэриэһигэр олохтоммут тур-
нир аар-саарга аатыра турдун! Ва-
дим Егорович Семёнов үтүө аата 
үөрэппит-такайбыт оҕолорун, 
доҕотторун, тустууктар, сунта-
ардар сүрэхтэригэр өрүү баар!

Владимир ДАНИЛОВ, Сунтаар 
спортивнай оскуолатын тустууга 
тренерэ, спорт маастара.

Бу тэрээһин сыала-соруга 
дьэҥкэ: оҕону кыра эрдэҕиттэн 
көҥүл тустуу курдук сахаҕа кэ-
скиллээх успуорт көрүҥүгэр 
сыһыарыы; кинилэри эт-хаан 
өттүнэн эрчийии уонна чэгиэн-
чэбдик олоххо угуйуу; учуута-
лынан, оскуола дириэктэринэн, 
улуус үөрэҕин салайааччытынан 
үлэлиир кэмнэригэр тренердэри 
кытта ыкса алтыһан спорду сай-
ыннарыыга улахан болҕомтотун 
уурбут, оскуолатыгар тустууга, 
хапсаҕайга күрэхтэһиилэри баста-
кынан киллэрбит Вадим Егорович 
Семенов үтүө аатын үйэтитии.

Сунтаар улууһун успуор-
дун устуоруйатыгар олохтоох-
тук киирбит бу турниры В. Г. Пав-
лов аатынан Сунтаардааҕы 
алын сүһүөх оскуола (дириэк-
тэр — А. С. Назаров), ДЮСШ 
(дириэктэр — А. Н. Михайлов), 
А. И. Иванов аатынан РСДЮС-
ШОР (дириэктэр — Д. А. Дани-
лов) уонна В. С. Семенов дьиэ-
кэргэнэ, бииргэ төрөөбүттэрэ тэ-
рийэн ыыталлар.

Турнир атыттартан уратыта 
диэн, манна алын сүһүөх оску-
ола үөрэнээччилэрэ эрэ кыт-
таллар. 2009 сылтан ыытыллар 
бу күрэхтэһиигэ 1000-тан тахса 
эдэр бөҕөс кыттыбыт. Манна ба-
стакы улахан сүрэхтэниилэрин 
ааһан салгыы тустуунан утумна-
ахтык дьарыктаммыт эдэр спор-
тсменнар ортолоругар Лев Пав-
ловы, Кэскил Семеновы, Юли-
ан Григорьевы, Аслан Трофимо-
вы, Харысхал Григорьевы, Де-
нис Максимовы уо. д.а. ааттыах-
пытын сөп. Кинилэр тренердэрин 
сыралаах үлэлэрин уонна бэйэлэ-
рэ умсугуйан туран дьарыктам-
мыттарын түмүгэр, Саха сиригэр 
эрэ буолбакка, Бүтүн Арассыыйа 
туонатыгар тиийэ тахсыылаахтык 
туста сылдьаллар.

Быйылгы күрэхтэһии сэттис 
төгүлүн ыытылынна. Судьуй-
аларынан өрөспүүбүлүкэтээҕи 
категориялаах, тустуу эйгэти-
гэр киэҥник биллибит уопут-
таах Эллэй Дмитриев, Пётр 
Сидоров, Александр Львов 
үлэлээтилэр. Сунтаар, Сиэйэ, 
Күндэйэ, Бүлүүчээн, Тойбохой 
курдук нэһилиэктэртэн барыта 
сүүсчэкэ кэриҥэ оҕо мустан, уон 
ыйааһыҥҥа күөн көрүстэ, илин-
кэлин түһүстэ. Аны ыаллыы сы-
тар Ньурбаттан күүстээх хамаан-
да кэлэн күрэхтэһиини киэргэт-
тэ, тыҥааһынын күүртэ. Турнир-
быт үөрүүлээх аһыллыытын биир 

2019 сыллаахха Саха сирин 
хайыһарга Федерацията 
(салайааччы Иванов С. С.) «Семен 

Черноградскай хатыламматах ситиһиилэрэ» диэн 
таблица оҥорбута. Олортон быйыл муус устарга 
кини 15 ситиһиитэ хатыламматахтара 55 сылын 
туоллулар. Ол ханныктарый?

сыл буолан, Москваттан дой-
ду сүүмэрдэммит хамаанда-
та кэлбит. Күүтүллүбүтүн кур-
дук, эстафетаҕа ССРС хама-
андата хара маҥнайгыттан ба-
стаабыт. Иккис миэстэҕэ Кам-
чатка, үһүскэ Саха сирэ тах-
сыбыттар. Маныаха баста-
кы этапка сүүрбүт Амматтан 
спорт маастара Егор Григорьев 
37 мүн. 35 сөк. кэлэн төрдүс 
киһинэн аҕалбытын, иккис 
этапка сүүрбүт юниор Черно-
градскай 35 мүн. 10 сөк. кэлэн, 
Саха сирин хамаандатын үһүс 
миэстэҕэ таһаарбыт, ону кан-
дидат Дмитрий Зайцев уонна 
маастар Александр Бородулин 
ол курдук түмүктээбиттэр.

Бириэмэлэрин ырыттах-
ха, 19 саастаах саха уола аа-
спыт нэдиэлэҕэ Гренобллааҕы 
Олимпиадаҕа 50 км сүүрүүгэ 
үрүҥ көмүһү ылбыт ССРС эр 
дьоҥҥо соҕотох призера Ана-
толий Наседкинтан 1 мүн. 
47 сөк. хаалан — 2 үтүөлээх, 
2 бочуоттаах, 4 көннөрү маа-
стардар кэннилэриттэн 9-с би-
риэмэни көрдөрбүт. Саамай 
түргэнник Магадантан бочуот-
таах маастар Владимир Голов-
ченко 33 мүн. 13 сөк. кэлбит.

Камчатка күрэхтэһиитин 
протокола Москваҕа тиийби-
тигэр, Семен Черноградскайы 
Сэбиэскэй Сойуус финалыгар 
ыҥырар телеграмма кэлбитин, 
остуол тардарыттан сайын бу-
олбутун кэннэ булбуттар этэ…

Түмүктээн эттэххэ, Семен 
Ильич «эдэрбэр ситтэрбэтэх 
баҕа санаабын сааһыран ба-
ран толордум» диэн асты-
нар. Кини 50 сааһын туо-
лан баран, Финляндияҕа ти-
ийэн 42 км марафоҥҥа VII 
миэстэ буолар. 24 дойду 
606 хайыһардьыттарыттан ин-
нигэр — 5 финн, 1 швейцарец 
эрэ түспүттэр.

1999 сыллаахха Россия 
хайыһардьыттара Германияҕа 
55 км алтыс уонна 47-с, 
Финляндияҕа 42 км сэт-
тис, 75 км 19-с, Эстонияҕа 
63 км 9-с, Австрияҕа 65 км 
12-с, Францияҕа 76 км 
17-с, Италияҕа 60 км 23-с, 
Швейцарияҕа 42 км 28-с, 
Швецияҕа 90 км 57-с буол-
буттар. Балартан Германияҕа 
55 км, Финляндияҕа 42 уонна 
75 км классическай ньыманан 
сүүрбүттэр.

Онон 8 марафон түмүгүнэн 
Россия бастыҥ көрдөрүүлээҕэ, 
Германияҕа 55 км көҥүл ньы-
манан VI буолбут В. Чернов 
24 саастааҕа, ол эбэтэр, Се-
мен Ильичтан 26 сылынан 
эдэр киһи. Бу күрэхтэһиигэ ти-
ийэн кыттарыгар кыаҕы биэр-
бит хайыһар республикатааҕы 
федерациятыгар уонна 
оччотооҕу үөрэх миниистири-
гэр Е. И. Михайловаҕа — Се-
мен Ильич махтала муҥура 
суох.

Манна даҕатан эттэх-
хэ, хайыһардьыт Семен Чер-
ноградскай республика 
26 төгүллээх чемпиона, Са-
хатын сирин спорка чиэһин 
14 сыл көмүскээбитэ, ол 
иһигэр икки сыл РФ хамаанда-
тын састаабыгар.

Петр ПАВЛОВ.

17-н кэннигэр хаалларан, аан ба-
стаан ССРС спордун мааста-
рын нуорматын толорбут. Ону-
оха Москваттан иҥэрии кэлбэ-
тэх. Сарсыныгар юниордар 20 км 
сүүрүүлэригэр кини сахалартан 
бастакынан Дальнай Восток уон-
на Бурятия чемпиона буолбут.

1967 сыл кулун тутар 
30–31 күннэригэр Саха сирин 
профсоюзтарын Кыһыҥҥы Спар-
такиадатыгар кыттаары Читат-
тан, Кемеровоттан, Магадантан, 
Ангарскайтан уонна Бурятияттан 
20-н тахса маастардар кэлбиттэр. 
Юниордар эр дьоннору кытта би-
иргэ стартаабыттар. С. Черноград-
скай 15 км сири 53 мүн. 40 сөк. кэ-
лэн — икки кандидат, биир маа-
стар кэннилэриттэн 4-с бириэмэ-
лэммит. 24 маастартан 23-н кыай-
ан, иккис сылын маастары толор-
бут да, иҥэрии эмиэ кэлбэтэх.

1968 сыл муус устар 
4–8 күннэригэр Саха сиригэр 
биирдиилээн уонна хамаанда-
нан бастыыр иһин күрэхтэһиигэ 
Сибиир уонна Дальнай Восток 
күүстээх хайыһардьыттара: Ана-
толий Коновалов, Михаил Баш-
киров, Сергей Петровых, Ген-
надий Галимов уо. д.а. Дьокуу-
скайга ыҥырыллыбыттар. 15 км 
сүүрүүгэ Алдантан бочуоттаах 
маастар Игорь Москвин 57 мүн. 
08 сөк. кэлэн, эр дьоҥҥо баста-
абыт. Юниор С. Черноградскай 
55 мүн. 58 сөк кэлэн, 23 мааста-
ры барыларын хотон, маастар ну-
орматын үс сыл субуруччу толор-
бут соҕотох хайыһардьыппыт бу-
олар. Киниэхэ 64321 нүөмэрдээх 
Сэбиэскэй Сойуус маастарын да-
стабырыанньата ити сыл сайыны-
гар туттарыллыбыт.

1966–1967–1968 сыллар-
га юниордар ортолоругар алта 
дистанцияҕа уонна 2 эстафетаҕа 
бастаан, республика ити 
сыллардааҕы 8 төгүллээх чемпи-
она буолбут.

1968 сыл муус устар 
13–18 күннэригэр Камчаткатааҕы 
Петропавловскай куоракка оч-
чолорго үгэс буолбут Камчатка-
Магадан-Саха сирэ-Сахалин 
матчевай көрсүһүүлэрэ ыы-
тыллыбыт. 4:10 км эстафетаҕа 
аҥардас Камчатка 9 хамаанда-
ны туруорбут. Олимпийскай 

1966 сыл кулун тутар 
26–28 күннэригэр Уус Алдан-
тан Мүрү орто оскуолатын 
үөрэнээччитэ Сеня Черноград-
скай республика күрэхтэһиитигэр 
аан бастаан кыттан, 5 уонна 10 км 
чемпионнаабыт, ол иһин биир гра-
мотанан наҕараадаламмыт.

Муус устар 5–9 күннэригэр 
кинини өрө таһааран юниордар-
га сүүрдүбүттэр. 15 км сири мас 
хайыһарынан 55 мүн. 45 сөк. кэ-
лэн, иккис призер В. Назаровы 
3 мүнүүтэттэн ордугунан хаал-
ларбыт. Сарсыныгар 20 км сиргэ 
иккис призер А. Резьбову 2 мүн. 
ордугунан кыайан эмиэ чемпион-
наабыт. 4:10 км эстафетаҕа 17 са-
астаах үөрэнээччи Саха сирин эр 
дьонугар бастыҥ бириэмэни уон-
на Бурятияттан кэлбит спорт маа-
стара К. Белоусовы кытта тэҥ би-
риэмэни көрдөрбүт. Онон 15 күн 
иһигэр республика 5 төгүллээх 
чемпиона буолбута быйыл 57 сы-
лын туолла (!).

1966 сыл ахсынньы 
22–24 күннэригэр Дальнай Вос-
ток күүстээх хайыһардьыттарын 
күрэхтэһиитэ Улан Удэ куорак-
ка ыытыллыбыт. Балаҕан ыйыгар 
18 сааһын туолбут юниор 15 км 
сүүрүүгэ 101 киһиттэн 10-с би-
риэмэни көрдөрөн, юниордарга 
иккис буолбут. 22 маастартан — 

саха сиригэр физкультурнай хамсааһын 100 сыла саха сиригэр физкультурнай хамсааһын 100 сыла 

2013 ñûëëààõõà òàõñûáûò 
ûéûííüûê-êèíèãý.

Ôèçêóëüòóðíàé õàìñààһûí 
õàéäàõ ñàҕàëàììûòàé?

Быйыл, 2023 cылга — Саха сирэ физкультурнай 
хамсааһын өрөспүүбүлүкэҕэ саҕаламмыта 
100 сылын бэлиэтиир. Онон өрөспүүбүлүкэбит 

үрдүнэн быйылгы физкультура уонна спорт 
үбүлүөйүн сылыгар элбэх тэрээһиннэр, спортивнай 
күрэхтэһиилэр барыахтара. Физкультура уонна 
спорт историятын, сайдан, тэнийэн кэлиитин 
эргиллэн көрүөхпүт, инникибитин түстүөхпүт.

Физкультура уонна спорт 
Сахабыт сиригэр 100 сылла-
ах тэрээһиннээх суола киэҥ, 
дириҥ историялаах…

Гражданскай сэрии кэн-
ниттэн айгыраабыт норуот 
хаһаайыстыбатын өрө тардыы, 
чөлүгэр түһэрии ыытыллыыты-
нан нэһилиэнньэ доруобуйатын 
тупсарыыга уонна физкультура, 
спорт сайдыытыгар, тэнитии-
гэ улахан дьаһаллар ыытыллан 
барбыттара. Ол курдук, физ-
культурнай хамсааһын сайдыы-
тыгар улахан суолталаах Бүтүн 
Россиятааҕы Киин Ситэриилэ-
эх Кэмитиэт (ВЦИК) 1923 сыл-
лаахха бэс ыйын 27 күнүгэр 
ылыммыт уурааҕар Бүтүн 
Россиятааҕы Үрдүкү Физкуль-
тура Сэбиэтин (ВСФК) тэрий-
ии этэ. ВСФК бэрэссэдээтэли-
нэн доруобуйа харыстабылын 
наркома, социальнай гигиена 
бөдөҥ учуонайа Николай Алек-
сандрович Семашко анаммыта.

Саха сиригэр физкуль-
турнай хамсааһын сайдыы-
тын үөрэтиини аан бастаан 
саҕалаабыт дьонунан биллии-
лээх государственнай, физкуль-
турнай деятель Николай Нико-
лаевич Тарскайы уонна госу-
дарственнай, политическай де-
ятель, 1950-с сылларга Саха си-
рин ыччатын лидерэ, комсомол 
уобаластааҕа кэмитиэтин ба-
стакы секретара Егор Дмитри-
евич Кычкины ааҕабыт.

Кинилэр көҕүлээһиннэринэн 
уонна салайыыларынан 
1960 cыллаахха “Спорт в Яку-
тии” диэн кинигэ тахсыбыта. 
Кинигэ бэмнээһинигэр спорт 
бэтэрээнэ Евгений Суровецкай 
уонна фото-суруналыыс Галак-
тион Захаров үлэлээбиттэрэ. 
Евгений Кузьмич Суровецкай 
спортивнай хамсааһын биир 
бастакы тыыннаах туоһута бу-
оларынан улахан ахтыыны ха-
алларбыта республика архыы-
быгар харалла сытар. Кини су-
руйуулара Саха сирин физкуль-
турнай хамсааһынын уонна 
спорт сайдыытын 1950-с сыл-
ларга диэри кэмин хабар доку-
муон буоларынан, историяны 
үөрэтээччилэргэ биир сүрүн 
докумуон.

1918 cыллаахха муус устар 
22 күнүгэр Сэбиэскэй пра-
вительство Бүттүүн байы-
аннай үөрэхтээһин (Всео-
буч) туһунан декрет ылым-
мыта. Сүрүн соругунан, 

нэһилиэнньэ киэҥ араҥатын 
40 сааһыгар диэри хабан, физ-
культура көмөтүнэн нору-
от эт-хаан өртүнэн сайдыы-
тыгар сорук туруоран, Кыһыл 
Армия кэккэтин хаҥатыы этэ. 
Ити декрет Сэбиэскэй Сой-
ууска (Россияҕа) маассабай 
физкультурнай хамсааһын 
саҕаланыытыгар олук уурбута.

1923 c. бэс ыйын 27 күнүгэр 
Бүтүн Сойуустааҕы Киин си-
тэриилээх кэмитиэт (ВЦИК) 
Үрдүкү физическай культура 
Сэбиэтин тэрийэр туһунан де-
крет ылыммыта. Ити декрети 
олоххо киллэрии губерниелар 
уонна уезтар ситэриилээх кэми-
тиэттэригэр сорудахтаммыта.

1923 с. балаҕан ыйын 
1–16 күннэригэр 40 губерния 
кыттыылаах физическай куль-
тура I-гы Бүтүн Сойуустааҕы 
бырааһынньыгар Москваҕа 
үөрэнэр саха студеннарын зем-
лячестволарын салайааччы-
та Степан Филиппович Гого-
лев актыыбынайдык кыттыбы-
та биллэр.

1923 cыл балаҕан ыйын 
19 күнүгэр Бүтүн Сойуустааҕа 
Киин ситэриилээх кэмити-
эт декретин олоххо киллэри-
инэн сибээстээн, Саха АССР 
Киин ситэриилээх кэмитиэтин 
(ЯЦИК) президиума Саха си-
ригэр физическай культура Со-
ветын тэрийэр туһунан уураах 
таһаарбыта.

1923 cыл алтынньы 
26 күнүгэр Саха АССР Киин 
Ситэриилээх Кэмитиэтин 
бирикээһинэн Саха сирин фи-
зическай культураҕа Сэбиэ-
тэ (СФК) тэриллибитэ. Ити 
күн Саха сиригэр физкультур-
най хамсааһын саҕаламмыт 
күнүнэн билиниллэр.

Физическай культура Сэби-
этин састаабыгар киирбиттэ-
рэ: Израиль Калачик, РКСМ 
(комсомол) обкомуттан; Яков 
Рябинович, профсоюзтар 
уобаластааҕы Сэбиэттэриттэн; 
Александр Столяров, военко-
маттан; Федот Астраханцев, 
Наркомпростан; Николай Гу-
щин, Наркомздравтан, Василий 
Леонтьев, “Саха омук” нацио-
нальнай культурнай-сырдатар 
обществотыттан. Бэрэссэдээ-
тэлинэн Израиль Калачик та-
лыллыбыта.

Физкультура Сэбиэтин ба-
стакы мунньаҕа сэтинньи 
1 күнүгэр ыытыллыбыт. Мун-

ньахха туох боппуруостар 
көрүллүбүттэрий?

1. ЯЦИК 11 №-х 
бирикээһинэн физкультура Сэ-
биэтин састаабын бигэргэтии-
тин туһунан;

2. Физкультура Сэбиэ-
тин балаһыанньата уонна 
балаһыанньаны үлэлэтии ин-
струкциялара;

3. Физсэбиэт үлэтин 
чугастааҕы соруктара;

4. Физсэбиэт иһинэн колле-
гияны тэрийии;

5. Чугастааҕы соруктар уон-
на үһүс боппуруоска уураах 
ылыныыта: “САССР-га физ-
сайдыыны Дьокуускай куорат-
тан саҕалааһын. Физсайдыы 
пролетариаты тилиннэриигэ 
туһуланарынан “В здоровом 
теле, здоровый дух” девиһинэн 
үлэлииргэ; (Көстөрүн курдук 
ити девиз оччоттон ылыныл-
лыбыт эбит).

Физкультура ячейкала-
рын инники үлэлэрин Кыһыл 
Армияҕа, Совпартоскуолаҕа, 
педтехникумҥа, 
медтехникумҥа, комсомолга 
тэрийии. Онно куруһуоктары 
тэрийии: Көҥүл хамсаны-
ылар (гимнастика), чэпчи-
ки атлетика, хаҥкыһыттар, 
хайыһардьыттар, тустуу. Үлэ 
төрүтүнэн рекордары сырсыы 
буолбакка, пролетарскай сай-
дыыны ситиһии буолуохтаах.

Түргэн соругунан физсайды-
ыны уонна куруһуоктары (баҕа 
өртүлэринэн) тэрийии нэдиэлэ-
тин ыытарга: т. Столярову — 
Кыһыл армеецтарга; Астрахан-

цевы — совпартоскуолаҕа уон-
на ЧОН байыастарыгар; Гущи-
ны — медтехникумҥа; Калачи-
гы, Рабиновиһы уонна Наход-
кины — комсомолларга.

Быраас т. Гущины 
чугастааҕы күннэргэ проле-
тариаттар физсайдыыларын 
соруктарын туһунан дакы-
лааты куоракка Облпрофсо-
ветка (кулуупка), т. Гранав-
цевы уонна Павловы I уон-
на II ступеннаах оскуолаларга, 
Педтехникумҥа. Таб. Столяров 
уонна быраас Гущин суһаллык 
материал бэлэмнээн хаһыакка 
таһаартаралларыгар.

6. Таб. Калачик коллегия-
ны тэрийэр туһунан дакыла-
атын иһиттибит. Уураах: тэ-
рийэр коллегияҕа талылын-
нылар: Калачик, Астрахан-
цев, Столяров; методическай 
уонна пропагандисткай: Гу-
щин, Леонтьев уонна Наход-
кин. Тэрийэр коллегияҕа физ-
сайдыы үлэтин былаанын, 
спорткулууп үлэлиир дьиэтин 
быһаарыы, ороскуоттар смета-
ларын оҥоруу, инструктордары 
сүүмэрдээһин уонна дьарыктар 
программаларын оҥорууну со-
рудахтыырга. Бэлэмнэнилли-
бит үлэ туһунан матырыйаалы 
кэлэр мунньахха бүтэрэн кил-
лэрэргэ.

Сэтинньи 3 күнүгэр Физ-
совет коллегиятын мунньаҕар 
көрүллүбүт боппуруостар: Тэ-
рийэр үлэ былаана; Физсовет 
сметатын оҥоруу; Оскуолалар-
га спорду тэрийии; Физсовет 
штатын быһаарыы; Физсовет 
үбүн туһунан; Араас боппуру-
остар — спорткулууп дьиэтэ, 
эҕэрдэ телеграммалар. Уураах: 
Кулууп сэбиэдиссэйигэр Дьо-
куускай куоракка Саха сиригэр 
физкультура спектаклларын ту-
руорууну туруорсарга; ЯЦИК-
ка спорткулуубка инвентарь 
уонна араас спортка тэрил-
лэри ыларга үбү көрөллөрүн 
ситиһэргэ.

Кэлин республикаҕа спорт 
сайдыытын педагогическай на-

ука доктора, профессор Коч-
нев Валерий Пантелеймоно-
вич салгыы үөрэппитэ, хас 
да кинигэни таһаартарбыта. 
Ол иһигэр: Физкультурнай 
хамсааһын 70 cылыгар “Спорт: 
годы, события, судьбы”. Ыста-
тыйалар хомуурунньуктара, 
1923–1993 сс. 1993 с.; Физкуль-
турнай хамсааһын 80 cылыгар 
“По ступенькам к вершине 
Олимпа”. Монография. 80 сыл 
физкультурнай хамсааһын 
сүрүн событиялара, фактора. 
2006. “История физкультурно-
го движения в Республике Саха 
(Якутия). Учебник. 2015 с.” 

Физкультурнай хамсааһын 
90 cылыгар 2013 сыллаахха 
“90 лет физкультурному дви-
жению Якутии” диэн кинигэ 
В. П. Кочнев бырайыагынан, 
СӨ спорка министрэ М. Д. Гу-
ляев салалтатынан, суруна-
лыыстар: Р. Ю. Криговорни-
цын хомуйуутунан, В. П. Коро-
тов редакциятынан тахсыбыта. 
Кинигэҕэ М. В. Алексеев уон-
на А. П. Илларионов, П. С. Пав-
лов, А. В. Посельскай суруйуу-
лара киирбиттэрэ.

Амма кыраайы уонна физ-
культура уонна спорт истори-
ятын үөрэтээччи, уонча сыл 
Дьокуускай куорат архыы-
быгар историяны хаһыспыт 
М. В. Алексеев 2003 с. “Физи-
ческай культура историятыт-
тан” кинигэни Амма улууһун 
типографиятыгар таһаарбыта. 
Ити үлэ кэҥэтиллэн Саха сирин 
физкультурнай хамсааһынын 
95 сылыгар анаан спорт бэ-
тэрээннэрэ Михаил Василье-
вич Алексеев (Амма) уонна 
Афанасий Петрович Иллари-
онов (Мэҥэ Хаҥалас) “Хро-
нология “Красного спорта” 
1923–1945 гг. ” диэн кинигэлэ-
рэ тахсыбыта.

М. В. Алексеев “Физическай 
культура историятыттан” ки-
нигэтигэр суруйарынан, өссө 
сэбиэскэй былаас маҥнайгы 
сылларыттан 1920 c. сэтинньи 
7 күнүгэр тэриллибит “Саха 
омук” культурнай-сырдатар 
общество устаабыгар “Работа 
по развитию умственных и фи-
зических сил якутской нации”, 
диэн түһүмэхтээх этэ. “Саха 
омук” общество физкультур-
най хамсааһын маҥнайгы хар-
дыылары оҥорор сылларыгар 
активнайдык кыттыбыта. Ол 
курдук, ЯЦИК иһинээҕи физ-
культура сэбиэтин чилиэнинэн 
киирбит В. Леонтьев маҥнайгы 
саханан буолар.

(Салгыыта 
бэчээттэниэ).

Бэчээккэ бэлэмнээтилэр 
Михаил АЛЕКСЕЕВ, Афанасий 
ИЛЛАРИОНОВ, СӨ физическай 
культуратын үтүөлээх 
үлэһиттэрэ.

Ôèçè÷åñêàé êóëüòóðà 
Ñýáèýòèí áàñòàêû 
áýðýññýäýýòýëý Èçðàèëü 
Êàëà÷èê.

Àëåêñàíäð Êàðåëèí.

Ëàðèñà Ëàçóòèíà.

бу, интэриэһинэй бу, интэриэһинэй 

Үëý Ãåðîéà íàҕàðààäàëààõ 
÷óëóó ñïîðòñìåííàð 

«Êîðêèííûû ààҕûûëàð» êûàéûûëààõòàðà 
Д. П. Коркин төрөөбүтэ 95 сылын көрсө Д. П. Коркин төрөөбүтэ 95 сылын көрсө 

Чурапчытааҕы спортивнай интернат-
оскуолаҕа — ССРС, РСФСР, Саха АССР 
үтүөлээх тренерэ, республика оскуолаларын 

үтүөлээх учуутала Дмитрий Петрович Коркиҥҥа 
анаммыт үгэскэ кубулуйбут республикатааҕы 
научнай-практическай конференция ыытыллан 
түмүктэннэ. Быйылгы, ХХ конференция 
Д. П. Коркин төрөөбүтэ 95 сылыгар аналлаах 
үбүлүөйдээх тэрээһиннэр чэрчилэринэн 
ыытыллыбытынан кэрэхсэбиллээх.

«Коркинныы ааҕыыларга» 
үөрэнээччилэри, студеннары 
тэҥэ тренердэр уонна учуутал-
лар эмиэ кытталларынан, атыт-
тартан уратылаах.

Конференция аһыллыытыгар 
Д. П. Коркин аатынан спортив-
най интернат-оскуола дириэк-
тэрин эбээһинэһин толорооччу 
Станислав Захаров, Ил Түмэн 
депутата Михаил Гуляев, Чу-
рапчы улууһун баһылыгын ба-
стакы солбуйааччы Мария 
Кронникова, СР физическэй 
култуураҕа уонна спорка ми-
нистрин солбуйааччы Гаврил 
Мохначевскай, ССРС спордун 
маастара Семен Морфунов, 

Чурапчытааҕы физическэй кул-
туура уонна спорт институтун 
ректора Иннокентий Готовцев, 
Р. М. Дмитриев аатынан Олим-
пийскай эрэл училищетын ди-
риэктэрин солбуйааччы Петр 
Протодьяконов, уо. д.а. кытын-
нылар.

Научнай-практическай кон-
ференция алта секциянан 
хайдыһан үлэлээтэ. Ааҕыылар 
түмүктэринэн секцияларга кы-
айыылаахтарынан буоллулар:

«Д. П. Коркин уонна ту-
стуу: бэҕэһээ, бүгүн, сар-
сын» секцияҕа — 11-с кылаас 
үөрэнээччитэ Ира Прядезни-
кова.

«Үүнэр көлүөнэҕэ физиче-
скэй культуранан уонна спор-
дунан дьарыктаныы оруола» 
секцияҕа — Чурапчытааҕы ин-
ститут бастакы курсун студена 
Андрей Васильев.

«Оҕо спордуттан — 
Олимпиадаҕа» секцияҕа — 

ОЭУ бастакы курсун студена 
Алеся Трифонова.

«Доруобай оҕо — омук кэ-
скилэ» секцияҕа — 7-с кылаас 
үөрэнээччитэ Сеня Никитин.

«Спортсменнары өй-санаа 
өртүнэн иитии» секцияҕа — ан-
глийскай тыл уруогун учуутала 

Зинаида Алексеевна Шеста-
кова.

«Физическэй култуураҕа 
уонна спорка үөрэтии уратыла-
ра» секцияҕа — үөрэх чааһын 
методиһа Марина Васильевна 
Рожина.

Маны тэҥэ «Коркинныы 
ааҕыылар» тэрээһин чэрчити-
нэн олимпийскай хамсааһыҥҥа 
сыһыаннаах интеллектуальнай 
оонньуу ыытылынна. Барыта 
20-чэ үөрэнээччи уонна студент 
кытынна. Түмүккэ Д. П. Коркин 
аатынан республикатааҕы спор-
тивнай интернат-оскуола ха-
маандата бастаата. Иккис миэ-
стэни Р. М. Дмитриев аатынан 
Олимпийскай эрэл училищетын 
хамаандата ылла.

Дьэ, ити курдук, улуу тре-
нер Дмитрий Петрович Коркин 
төрөөбүтэ 95 сылыгар аналлаах 
республикатааҕы тэрээһиннэр 
көхтөөхтүк саҕаланнылар. 
Сүрүн түһүмэхтэр, 
күрэхтэһиилэр күһүн ыытыл-
лаллара күүтүллэр.

«Дьулурҕан».

Аан дойду бары государстволара биһиги 
дойдубут спорка уонна да атын эйгэҕэ 
ситиһиилэрбитин үчүгэйдик билэллэр. Ол 

иһин кинилэр урут Советскай Союһу, кэлин 
Российскай Федерацияны күүстээх спортивнай 
держава диэн аһаҕастык билинэллэр. Кырдьык, 
биһиги дойдубут спорка уонна физкультураҕа 
ситиһиилэрэ сөҕүмэрдэр уонна баһырхайдар.

Ол курдук, олимпийскай оон-
ньуулартан, аан дойду элбэх 
чемпионаттарыттан саҕалаан 
араас таһымнаах норуоттар 
икки ардыларыгар ыытыллар 
күрэхтэһиилэргэ, көрсүһүүлэргэ 
биһиги спортсменнарбыт куру-
ук ситиһиилээхтик кытталлар. 
Олортон үксүгэр “илии тутуурда-
ах, өттүк харалаах” дойдулары-
гар эргиллэллэр. Биһиги спорт-
сменнарбытыттан сүүһүнэн 
киһи аан дойду, Европа, Азия 
уонна да атын күрэхтэһиилэр 
чемпионнара, Олимпийскай 
оонньуулар кыайыылаахтара 
уонна призердара тахсыбыттара 
элбэҕи кэрэһэлиир.

Советскай Союзка дойду са-
амай үрдүк наҕараадатынан 
икки аатырбыт, чулуу спор-
тсмеммыт бэлиэтэммитэ. Соци-
алистическай Үлэ Геройун аа-
тын аан бастакынан аатырбыт 
футболист, вратарь Лев Яшин 

(1929–1990 сс.) ылбыта. Кини 
футболунан быыстала суох тох-
тообокко уһун сыллар устата 
үлүһүйэн туран дьарыктаммы-
та. Ол курдук, 42 сааһын туолуор 
диэри, олох салгыбакка, сылай-
бакка элбэх улахан таһымнаах 
матчтарга, күрэхтэһиилэргэ 
кыттан оонньообута. Оонньоо-
бут сылларын устатыгар улахан 
ситиһиилэммитэ: Советскай Со-
юзка биэс төгүл чемпионаабы-
та, элбэх төгүл призер буолбута, 
1960 с. Европа чемпионатыгар 
хамаанданан бастаабыта, маны 
таһынанан 1956 с. Мельбурҥҥа 
буолбут Олимпийскай оонньу-
уларга эмиэ кыайыылааҕынан 
тахсыбыта. Кинини ХХ үйэ 
бастыҥ вратарынан билиммит-
тэрэ. 1963 сыллаахха киниэхэ 
вратардартан соҕотох киһиэхэ, 
советскай футболистартан аан 
маҥнайгынан “Кыһыл көмүс 
мээчиги” туттарбыттара.

1990 с. кулун тутар 3 күнүгэр 
Лев Иванович Яшиҥҥа Социа-
листическай Үлэ Геройун үрдүк 
аата иҥэриллибитэ.

Аҕа дойдуну көмүскүүр сэ-
рии саҕаланыан быдан иннит-
тэн Советскай Союзка фут-
болга уонна хоккейга икки-
эннэригэр үчүгэйдик оонньу-
ур спортсмен, кэлин тренер 
быһыытынан Николай Петро-
вич Старостин (1902–1996) 
улаханнык биллибитэ. Маҥнай 
Москва, РСФСР, кэлин Совет-

скай Союз сүүмэрдэммит ха-
маандаларыгар футболга уонна 
хоккейга оонньоон дойдуга аа-
тырбыта. Футболга 1931 с. Со-
ветскай Союз чемпиона. Өссө 
1937 сыллаахха Антверпеҥҥэ 
(Бельгия) ыытыллыбыт фут-
болга үһүс рабочай Олимпиада 
кыайыылааҕа. Хоккейга Совет-
скай Союз 1932, 1934 сс. чем-
пиона. 1928 сыллааҕы рабочай-
дар Кыһыҥҥы Олимпиадала-
рын кыайыылааҕа.

Спорт үтүөлээх маастара. 
1990 с. муус устар 22 күнүгэр 
Н. П. Старостиҥҥа Соци-
алистическай Үлэ Геройа 
иҥэриллибитэ.

Союз ыһыллыбытын кэн-
ниттэн, Российскай Федерация 
Президенэ дойдубут үс чулуу 
көрдөрүүлээх спортсменнары-
гар: Любовь Егороваҕа, Алек-
сандр Кареллиҥҥа уонна Лари-
са Лазутинаҕа Россия Геройун 
үрдүк аатын иҥэрбитэ.

Любовь Егорова 1966 с. ыам 
ыйын 5 күнүгэр Томскай уо-
балас Северскэй куоратыгар 
төрөөбүтэ. Хайыһар спордунан 
13 сааһыттан дьарыктаммыта. 
Спорт бу көрүҥэр күрэхтэһэн 
улахан ситиһиилэрдээх. Рос-
сия спорка чиэһин Кыһыҥҥы 
Олимпийскай оонньууларга 
уонна аан дойду хайыһарга чем-
пионаттарыгар көмүскээбитэ. 
Олорго кыттан дойдутун спорт-
ка чиэһин, албан аатын килбэр-

дик көмүскээн аан дойдуга аа-
тырбыта. 1992 с. Албервиллга 
(Франция) уонна 1994 с. Лил-
лехаммерга (Норвегия) буолбут 
Кыһыҥҥы Олимпийскай оон-
ньууларга үстүүтэ бастаан, ба-
рыта алта кыһыл көмүс мэтээ-
ли ылары ситиспитэ. 1991 уон-
на 1993 сылларга буолутала-
абыт аан дойду чемпионат-
тарыттан үс кыһыл мэтээли 
аҕалбыта. 1994 сыллаахха Рос-
сийскай Федерация Геройун 
аата иҥэриллибитэ. Кэлин ула-
хан спортан тэйэн, политикаҕа 
көспүтэ.

Александр Каре-
лин 1967 с. балаҕан ыйын 
19 күнүгэр Новосибирскай ку-
оракка төрөөбүтэ. 14 сааһыттан 
классическай, билиҥҥитинэн 
гректии-римскэй тустуу-
нан утумнаахтык дьарыктам-
мыта. Спорт бу көрүҥэр ула-
хан ситиһиилэммитэ. Ол 
курдук, кини саамай ыара-
хан — 130 киилэ ыйааһыҥҥа 
маҥнай Советскай Союзка, кэ-
лин Россияҕа элбэх төгүл баста-
абыта. Онтон, аан дойду улахан 
күрэхтэһиилэригэр элбэх сыллар 
устата улахан ситиһиилэммитэ. 
Үс төгүл олимпийскай оонньу-
уларга чемпионнаабыта (1988, 
1992, 1996 сс.). Аан дойду тоҕус 
төгүллээх чемпиона (1989–1991, 
1993–1995, 1997–1999), Европа 
12 төгүллээх чемпиона. Гиннес 
рекордун Кинигэтигэр 13 сыл 
устата кимиэхэ да хотторботох 
бөҕөс быһыытынан киирбитэ. 
1996 сыллаахха А. А. Карелиҥҥа 
Российскай Федерация Герой-
ун аата иҥэриллибитэ. Улахан 
спортан баран, политик буолбу-
та. Билигин ГосДума депутата, 
дойдуга спорт сайдарын туһугар 
туруулаһан үлэлиир.

Лариса Лазутина 1965 с. бэс 
ыйын 2 күнүгэр Кондополаҕа 

(Карелия) төрөөбүтэ. Рос-
сийскай Федерация биир 
уһулуччулаах хайыһардьытынан 
биллибитэ. Кини хайыһарынан 
сүүрүүгэ аан дойду ула-
хан күрэхтэһиилэригэр бэй-
этин күүстээх уонна кыахта-
ах хайыһардьыт быһыытынан 
көрдөрбүтэ. Ол курдук, 
1992 сыллаахха Альбервиллга 
(Франция) итиэннэ 1994 сылла-
ахха Лиллехаммерга (Норвегия) 
ыытыллыбыт Кыһыҥҥы Олим-
пийскай оонньууларга кыттан 
биирдии кыһыл көмүс ылбыта. 
1998 сыллаахха Наганоҕа (Япо-
ния) барыта биэс мэтээли ыла-
ры ситиспитэ. Онтон үһэ кыһыл 
көмүс мэтээл. Үс Олимпийскай 
оонньууга барыта биэстэ ба-
стаабыта. Хайыһарга аан дой-
ду чемпионаттарыттан барыта 
11 кыһыл көмүс мэтээли ыла-
ры ситиспитэ. Маны таһынан 
хайыһарга Аан дойду кубогын 
икки төгүл ылбыта. 1998 сыл-
лаахха киниэхэ Россия Герой-
ун аата иҥэриллибитэ. Улахан 
спортан тэйэн баран, политика-
нан дьарыктанар.

Дойдубут салалтата улахан 
спорка элбэх ситиһиилэрдээх 
спорт уонна физическай культу-
ра сайдыытыгар үтүөлээх уонна 
улахан кылааттарын киллэрбит 
хас да чулуу спортсменнарга 
Советскай Союз уонна Россий-
скай Федерация саамай үрдүкү 
наҕараадаларын — Социали-
стическай Үлэ Геройа уонна 
Российскай Федерация Геройа 
ааттары иҥэрбитэ.

Бэчээккэ бэлэмнээтэ 
Виталий СЛЕПЦОВ.


